COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  06.03.18
3.1  YMDDIHEURIADAU

Cyng. Emrys Jones (Is-Gadeirydd), Edward Williams, Margretta Cartwright.
3.2  PRESENNOL
Cyng. Edward Griffiths (Cadeirydd), Sian Edwards, Steffan Chambers, Steffan Jones, Mike Tregenza, O. G. Thomas ar Cyng. Eryl Jones-Williams (Cyngor Gwynedd).
3.3  CYHOEDDIADAU’R CADEIRYDD

Ar ran y Cyngor cydymdeimlodd y Cadeirydd gyda teulu y diweddar Mr. John Kohring.
3.4   COFNODION
Derbyniwyd cofnodion o gyfarfod  Chwefror 6ed 2018 fel rhai cywir. 

3.5  MATERION YN CODI O’R COFNODION

Item 2.10 (B) adroddodd y Cyng. Steffan Chambers ei fod wedi gwneud ymholiadau ynglyn ar mater hwn a bod rhai wedi datgan eu bod yn fodlon rhedeg y Clwb Ieuenctid ar ffurf wirfoddol a na opsiwn 2 fyddai yr un gorau. Cytunodd yr Aelodau i wneud hyn ag hefyd gosod posteri i fyny yn gofyn am wirfoddolwyr i ddod ymlaen.
Item 2.12 adroddodd y Clerc ei bod wedi archebu sticer i’w osod ar y bin brown wrth y fynwent ond pan aeth yno i osod y sticer nid oedd bin brown yna ag felly yn nawr ei bod wedi archebu bin brown hefyd.

3.6  DATGAN BUDDIANT
Datganodd y Cyng. Steffan Jones ddiddordeb yng nghais cynllunio 45 Llwyn Ynn, Talybont ac fe arwyddwyd ffurflen Datgan Buddiant Personnol ganddo ac nid oedd yn bresennol pan drafodwyd y cais.
Datganodd y Cyng. Steffan Chambersddiddordeb yng nghais cymorth ariannol Clwb Peldroed Dyffryn a Talybont ac fe arwyddwyd ffurflen Datgan Buddiant Personnol ganddo.

3.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Chwefror 5ed cyllid Gwynedd, Dolgellau, 9ed 10-2 hyfforddiant siarad cyhoeddus, Penrhyn, 7.30-9.30 adfywio, Dyffryn, 13eg gyda’r Cabinet, Caernarfon 10-11, pennaeth gofal oedolion 11-12, pennaeth teulu a plant 1-3, 14eg pwyllgo prif swyddogion, Caernarfon, 15ed cynllun twf Gogledd Cymru, Caernarfon. Gafodd dipyn o bwyllgorau o’r 16eg ymlaen eu gohirio am un rheswm neu gilydd a byddant yn cael eu ail drefnu yn y dyfodol. Ymysg rhain oedd pwyllgor iechyd yn Bae Colwyn, Llywodraethwyr Ysgolion Gwynedd, Cyngor Llawn, dyddiad pwyllgor gofal i’w gadarnhau.

Mae adran cyllid Cyngor Gwynedd wedi gweithio yn galed i leihau yr effaith ar drigolion, ond i aros yn llonydd, wedi awgrymu codiad o 4.8% a mae hyn yn dod i o gwmpas £60 y flwyddyn o dreth Cyngor ychwanegol. Bydd codiad cyflog i weithwyr ar y raddfa isa o gyflog, codiad yn isafswm cyflog i gyflog byw yn cael effaith. Bydd Band D o gwmpas £1,559 os bydd y 4.8% yn cael ei gymeradwyo ond os am rhyw reswm y bydd yn llai bydd torriadau ychwanegol. Mae Cyngor Gwynedd angen gwario £231 miliwn gyda £175 miliwn yn dod o Lywodraeth Cymru, sydd yn godiad bach, £2,749 miliwn o’r torriadau a arbedion a £67.735,600 o dreth y Cyngor. £1,330 i Wynedd, £27 i gymunedau ynghyd a treth yr heddlu yn gwneud y cyfanswm. Fel yr wyf wedi egluro o’r blaen yn 2019-20 bydd angen am fwy o dorriadau, arbedion effeithlonrwydd, colli swyddi a codiad treth ag hyd yma mae Gwynedd wedi colli o gwmpas 450 o weithwyr. Fe fynychais cyfarfod o’r Cabinet gyda Cadeiryddion a Is-Gadeiryddion eraill er mwyn pwysleisio ar y Cabinet i ddweud wrth y pwyllgorau craffu CYN maen’t yn leihau gwasanaethau a gwneud torriadau yn lle dweud wrthym wedyn. Mae gan Gadeiryddion nawr yr hawl i alw penderfyniad i mewn cyn gweithredu os oes peryg i drigolion Gwynedd. Dwi yn sicr wnaiff Steffan rhoi adroddiad o gyfarfod y Grwp Gwella a OG o gyfarfod y neuadd bentref. Ar ochor newyddion da mae Gwynedd ynghyd a pump Cyngor Gogledd Cymru arall wedi cael eu cynnwys yn mhroject y Northern Powerhouse er mwyn galluogi i ddenu dros £1.3 biliwn i’r ardal. Swyddog o 

Wynedd, Iwan Trefor Jones ydi’r Swyddog sydd yn cynrychioli Cynghorau Gogledd Cymru. Bydd Bwrdd Parth Menter Eryri yn ymuno gyda Parth Menter Ynys Mon a gofynais am gadarnhad a fyddai Ynys Mon gyda Wylfa Newydd yn tanseilio Parth Menter Eryri ond cafwyd wybod y byddai Iwan Trefor Jones ddim yn gadael i hyn ddigwydd. Bydd hefyd ymwneud gyda’r sector breifat. *Mae gennyf ddau gopi ychwanegol os oes rhywun eisiau golwg arnynt.
Mae y stormydd wedi achosi difrod mewn sawl parc carafanau a hafoty ond mae gan mwyafrif o’r safle eu gweithwyr eu hunain a offer a wedi bod yn taclo y problemau. Mae sawl lle wedi dioddef difrod oherwydd y gwyntodd dwyreiniol cryf ar dydd Iau a Gwener. Nid wyf wedi clywed bod neb wedi cael ei anafu. Nid oedd y gwasanaethau brys yn gallu mynd drwodd at ddyn yn Llanbedr ag mae hi yn drist iawn ond bu farw cyn i’r tim achub ei gyrraedd er gwaetha ymdrechion caled a mae fy nghydymdeimlad yn mynd allan i’w deulu. Daeth amryw o goed i lawr ar hyd yr A496 a un ar Ffordd Panteinion a mannau lleol eraill. Mae yn rhaid i mi dalu teyrnged i’r Cyng. Nedw Griffiths a’i staff am y gwaith a wnaeth ganddynt hefyd yr adran priffyrdd am gadw y brif ffordd yn agored.Unwaith gafodd y prif ffordd ei thaclo fe aeth y gweithwyr o amgylch yr ystadau lleol i rhoi halen i lawr. I fy wybodaeth cafodd y trigolion lleol yn enwedig y rhai sydd yn byw eu hunain, rhai angen gofal, gael gofal gan ofalwyr er gwaethau y tywydd garw. Fe wnaeth y diffyg trydan dydd Gwener effeithio ar lawr, ag eto ‘roedd y gofalwyr wrth law i wneud yn siwr bod ganddynt fwyd poeth a diodydd poeth a fe wnaeth caffi y neuadd bentref ddarparu dwr poeth mewn fflasc i lawer. ‘Rwyf wedi cael sicrhad gan under drafnidiaeth Gwynedd bydd gwell gwasanaeth bws erbyn y Pasg ar ol i Express Motors (Caernarfon) gael gwrthod trwydded gan y Comisiynydd Traffic. ‘Roedd hyn yn golygu bydd cwmniau bysiau eraill yn nawr yn gallu cymeryd y llwybr ymlaen ag ‘rwyf wedi bod yn pwyso am amseroedd gwell ar y llwybr 38 (tu allan i oriau ysgol) ag i’r llwybr 39 o Borthmadog i Bermo gael ei ail gyflwyno. Mae gweithwyr Gwynedd wedi taclo y broblem dwr ger Y Bryn a wedi creu draen newydd ag ‘roedd y gwaith wedi cael ei ohirio oherwydd bod ceir wedi parcio ar y ffordd. ‘Rwyf wedi cael amryw o gwynion ynglyn a Banc Barclays yn Bermo yn cau yn mis Medi a mae amryw yn teimlo bod pwysau yn cael ei roi arnynt i agor cyfrif ar lein ag yn pryderu o gael eu twyllo. Cyng. Eryl Jones-Williams, 01341242758. Mb 07340035378. e.joneswilliams@btinternet.com

3.8  CEISIADAU CYNLLUNIO 
Sied - 45 Llwyn Ynn, Talybont (NP5/58/299B)
Gwrthwynebiad i’r y cais hwn oherwydd bod gan yr Aelodau bryder na fyddai yn gweddu gyda gweddill y tai ar yr ystad.

Adeiladu estyniadau ar flaen ac ochr yr eiddo, gosod ffenest to a ffenestri ddormer ar yr edrychiad blaen a chefn, dymchwel simnai a gosod ffliw - Gelli, Dyffryn Ardudwy (NP/58/606)
Cefnogi y cais hwn.
Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf
3.9  MATERION YN CODI  

A  Cynllun Cyllideb
Adroddwyd bod £39,188.90 wedi cael ei wario ers cychwyn y flwyddyn ariannol newydd a bod hyn yn £1,144.35 o wariant yn llai na oedd wedi cael ei glustnodi yn y gyllideb am y flwyddyn. 
B   Grwp Gwella Dyffryn Ardudwy a Talybont
Datganodd y Cyng. Steffan Chambers bod cyfarfod o’r uchod wedi cael ei gynnal ar y 9ed o Chwefror a bod trafodaeth wedi bod ynglyn ag ail sefydlu y clwb peldroed ag hefyd dyfodol y clwb ieuenctid. ‘Roedd aelodau y pwyllgor hefyd wedi datgan siom bod y Parc Cenedlaethol yn cau y toiledau sydd yn maes parcio Bennar a gofynnwyd a fyddai yn bosib cael y mater yma ar agenda cyfarfod nesa y Cyngor. Ar ol trafodaeth cytunwyd oherwydd bod y Cyngor wedi bod yn trafod y mater yma yn y gorffennol a wedi dod i’r penderfyniad y pryd hynny byddai cymeryd y toiledau hyn drosodd yn ormod o gost, i beidio cychwyn ail drafod y mater eto.

C   Neuadd Bentref

Adroddodd y Cyng. Owen Gwilym Thomas bod cyfarfod o bwyllgor yr uchod wedi cael ei gynnal ar yr 8ed o Chwefror a bod aelodau y pwyllgor wedi cael gwybod bod Mrs Denise Stone yn rhoi gorau i redeg caffi y neuadd ag felly eu bod yn nawr yn y broses o chwilio am rhywun newydd i redeg y caffi.
D   Datblygu Maes Parcio
Datganodd y Cadeirydd ei fod wedi cysylltu gyda Mr. Geraint Lewis er mwyn cael diweddariad ynglyn ar mater uchod a bod Mr. Lewis wedi datgan ei fod yn aros am ateb gan Mr. Gareth Thomas o’r Adran Priffyrdd ynglyn a lledu yr adwy. Hefyd bod Ms Iona Thomas o Awdurdod Parc Cenedlaethol Eryri wedi datgan wrtho bod y safle yn nawr yn cael ei nodi fel ardal agored oherwydd bydd y safle wedi cael ei ail wynebu ag hefyd y ffaith bod parc chwarae newydd wedi cael ei  ddatblygu.
E    Agor Tenderau Torri Gwair
Adroddodd y Clerc ei bod wedi derbyn dwy dender i mewn i wneud y gwaith uchod. Ar ol trafodaeth cytunwyd bod Mr. Gary Coates o gwmni Evergreen yn cael tender 1 (mynwentydd), Mr. Gary Martayn o gwmni West Coast Properties yn cael tender 2 a 3 (llwybrau cyhoeddus, parciau chwarae ag o amgylch y seddi ger ffordd Ystumgwern, Bro Enddwyn, lawr Ffordd y Llan a Ffordd yr Efail). Hefyd adroddodd y Clerc ei bod wedi derbyn pris gan Mr. Gareth John Williams i dorri a clerio y gwair o amgylch y toiledau yn Talybont ag hefyd i dorri a clerio y gwair yn Parc Morlo ag i dorri a clerio y gwair yn Gardd Penybont. Cytunwyd i dderbyn y prisiau hyn gan Mr. Williams ond bod eisiau dweud wrtho am gysylltu gyda’r Cadeirydd cyn cario allan unrhyw waith ychwanegol.
F    Parc Chwarae Newydd
Adroddodd y Cadeirydd bod ddim mwy i’w adrodd ynglyn ar safle uchod ers y cyfarfod  blaenorol ond cytunodd y Cyng. Steffan Jones wneud ymholiadau ynglyn a chael matiau rwbwr newydd i’w rhoi i lawr lle oedd angen.
G    Y Cae Peldroed
Adroddodd y Cyng. Steffan Chambers bod cyfarfod blynyddol wedi cael ei gynnal ar y 3ydd o’r mis hwn a bod y penderfyniad wedi cael ei wneud i ail sefydlu Clwb Peldroed Dyffryn a Talybont yn ffurfiol a bod y gwahanol Swyddogion wedi cael eu ethol. Hefyd datganodd bod y gwair ar y cae wedi cael ei dorri.
H    Diffibriliwr yn Talybont
Adroddodd y Cadeirydd bod Mr. Tomos Hughes o Gwasanaeth Ambiwlans Cymru wedi bod mewn cysylltiad ynglyn ar uchod ac adroddodd y Clerc ymhellach ei fod wedi bod mewn cysylltiad gyda hi a bod pris am diffibriliwr i’w gael ei osod yn Talybont fel  a ganlyn - diffib £960, cabinet £402 yn cynnwys T.A.W a byddai padiau a batteries newydd am ddim a byddai trydanwr yn costio o gwmpas £100-200, hefyd byddai 2 sesiwn hyfforddiant yn cael ei gynnal am ddim. Adroddodd y Clerc ymhellach ei bod wedi trafod y prisiau uchod gyda’r Cadeirydd a bod ef wedi eu cymeradwyo a wedi datgan i Mr. Tomos Hughes o’r Gwasanaeth Ambiwlans gario ymlaen i archebu a trefnu i osod y diffibriliwr dan sylw.
I     Cyfarfod Bwrdd Hamdden Harlech ac Ardudwy
Adroddwyd bod ddim cyfarfod o’r uchod wedi cael ei gynnal ers cyfarfod diwethaf y Cyngor.

J    Cyfarfod Un Llais Cymru - Dolgellau 20.2.18
Adroddodd y Cyng. Steffan Chambers ei fod wedi mynychu y cyfarfod uchod ar ran y Cyngor ag ei fod yn gyfarfod diddorol iawn a bod cyflwyniadau wedi cael eu rhoi gan gynrychiolydd o’r Cyngor Iechyd Cymuned Gogledd Cymru ynglyn a gwaith y sefydliad a sut maen’t yn gweithio ar ran pobl Gogledd Cymru i geisio codi safonau o fewn y Gwasanaeth Iechyd. Hefyd datganodd bydd y cyfarfod blynyddol yn cael ei gynnal yn Llanbedr yn mis Mai.
3.10  GOHEBIAETH                       
A   Cyngor Gwynedd - Adran Priffyrdd

Wedi cael llythyr gan yr uchod ynghyd a chytundeb ynglyn a mynd i bartneriaeth i gadw toiled Talybont yn agored trwy’r flwyddyn am y swm o £4,000. Cytunwyd bod y Cadeirydd yn arwyddo y gytundeb hon ar ran y Cyngor.
B   Cymorth Cynllunio Cymru

Adroddodd y Clerc ei bod wedi derbyn e-bost yn gwahodd 2 aelod i fynychu gweithdy hyfforddiant ar gynllunio sydd yn cael ei gynnal ar yr 8ed o’r mis hwn rhwng 2.00 o gloch y prynhawn tan 5.15 yn Plas Tan Y Bwlch, Maentwrog. Penderfynwyd oherwydd bod yr amser yn anghyfleus bod neb yn gallu mynychu.
3.11  ADRODDIAD Y TRYSORYDD
Adroddodd y Trysorydd bod £9,884.79 yn y cyfrif rhedegol, £7,545.25 yn y cyfrif wrth gefn a £44.75 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes        -  £147.00 (cyflog) + £193.97 costau = £340.97 
Mr. M. J. Kerr                     -  £390.00 - agor bedd y diweddar Mrs Jane Louisa Jones

Mr. M. J. Kerr                     -  £400.00 - agor bedd y diweddar Ms Evelyn Lloyd Jones

Evergreen                           -  £170.00 - torri yn nol y coed ar drain i gyd o’r ffens ar hyd y parc chwarae   

Derbyniadau ers y cyfarfod diwethaf

Glyn Rees a’i Fab - £1,303.50 - cladd y diweddar Ms Evelyn Lloyd Jones
Ceisiadau am gymorth ariannol 

CFFI Meirionnydd                                                         - £200
Cyfeillion Ellis Wynne                                                  -  Dim am bod ganddynt ddigon yn y banc
Gwyl Gerdd Dant Blaenau Ffestiniog a’r Fro 2018 -  £100
Clwb Peldroed Dyffryn Ardudwy                               -  £500
Anfonebau wedi eu talu ers y cyfarfod diwethaf

Catrin Soraya Williams - £164.10 - cyfieithu
3.12  UNRHYW FATER ARALL
Datganwyd bod llwybr cyhoeddus sydd yn mynd o Tyddyn Du am Garej Smithy angen ei ail wynebu a datganodd y Cyng. Owen Gwilym Thomas y byddai yn fodlon cario allan y gwaith yma. Cytunwyd i hyn a bod y Cyngor Cymuned yn talu am y nwydda.
Cafwyd wybod bod coed wedi disgyn ar draws llwybr y cutting a cytunwyd gofyn i’r Cyng. Edward Williams eu clerio.

